
«Кітап оқитын ұлт» жобасы – болашаққа жол ашар бастама 

     Мектебімізде рухани қазынаны дәріптеп, жас ұрпақты кітап оқуға баулуды мақсат еткен 

«Кітап оқитын ұлт» облыстық жобасы бастау алды. Бұл игі бастама Қазақстан Республикасы 

Президенті Қасым-Жомарт Тоқаевтың ІІІ Ұлттық конгресс сессиясында жариялаған Қазақстанды 

әдебиет оқу деңгейі ең жоғары елдердің қатарына қосу жөніндегі тұжырымдамасын жүзеге асыру 

шеңберінде қолға алынып отыр. 

     Қостанай облысында қолға алынған ауқымды жоба халықты бір арнаға тоғыстыратын, әр 

буын өкілін ізгілікке, ойға жетелейтін, рухани серпіліс сыйлайтын ерекше мәдени серпіліс 

болмақ. Жобаға мектеп оқушылары мен ұстаздар қауымы белсене қатыса отырып, кітап оқуды 

өмірлік әдетке айналдыруға үлес қосады. 

      Бұл бастама – жалпыхалықтық миссия. Оның басты мақсаты – түрлі жастағы оқырмандарды 

біріктіріп, үздіксіз кітап оқу марафоны арқылы ой-өрісті кеңейту, ұлттық құндылықтарды 

дәріптеу және жас ұрпақты парасаттылық пен ізденіске жетелеу. Жоба аясында 6–10 сынып 

оқушыларына арналған арнайы әдебиеттер тізімі ұсынылып, әр сынып деңгейіне лайықты 

қосымша сілтемелер мен кітап атаулары берілді. Оқушылар таңдаған шығармаларын оқып қана 

қоймай, пікірталас, эссе жазу, шығармашылық жобалар арқылы өз ойларын ортаға салмақ. 

Ұстаздар қауымы да бұл игі іске белсенді атсалысып, жас буынға үлгі көрсетпек. Мектеп ішінде 

кітап көрмелері, әдеби кештер, жазушылармен кездесулер және оқырман клубтары 

ұйымдастырылып, әрбір қатысушыға шабыт пен серпін беретін мәдени орта қалыптасады. 

«Кітап оқитын ұлт» – бұл тек жоба емес, болашаққа бағытталған бағдар. Себебі, кітап оқитын 

халық – ойлы халық, ойлы халық – озат халық. 

 


























